
ҚАЗАҚСТАН: 2-Категория 
 

Қазақстан Үкіметі адам саудасын жою үшін ең төменгі стандарттарды 

толығымен сақтамай отыр, бірақ бұл бағытта елеулі қадамдар жасауда. 

Алдыңғы есепті кезеңмен салыстырғанда адам саудасына қарсы күрестің 

күшеюі байқалады, сондықтан Қазақстан 2-Категорияда қалып отыр. Үкімет, 

адам саудасы құрбандарын қорғау жөніндегі шараларды күшейтіп, адам 

саудасының құрбандарына айналған қазақстандықтарға жеті жаңа баспананы 

ашып, баспана үшін қаржыландыруды ұлғайтты және адам саудасының 

құрбандарына айналған қазақстандықтарға көмек көрсетіп, адам саудасы 

туралы халықты хабардар ету іс-шараларын жүзеге асырды. Алайда, билік 

органдары тарапынан бірнеше негізгі салаларда ең төменгі стандарттар 

сақталмады. Адам саудасынан зардап шеккен шетелдіктерді анықтау және 

қорғау бойынша әлі де жеткіліксіз шаралар бар. Адам саудасының 

құрбандары болған шетелдіктер қылмыстық істер бойынша тергеу 

әрекеттеріне қатысқан жағдайда ғана толық қолдау алады; процедуралық іс-

әрекеттерге қатыспауды қалағандар қызметті алу құқығына ие болмай, елден 

депортациялаудан басқа, заң саласында ешқандай нұсқаны таңдай алмай 

келеді. ҮЕҰ (Үкіметтік емес ұйымдар), «полиция қызметкерлерінің адам 

саудасына қатысы бар» деген күдік туралы хабарлауды жалғастыруда. 

Дегенмен, екі полиция қызметкері адам саудасына қатысқандары үшін 

сотталғанымен, жалпы алғанда, адам саудасына қатысы бар деген күдікпен 

полиция қызметкерлеріне немесе басқа мемлекеттік қызметшілерге қатысты 

тергеу немесе істер аз болған.  Заңнамада «тараптарды татуластыру» 

көзделген, бұл болашақ адам саудагерлеріне қылмыстық жауапкершіліктен 

құтылу үшін жәбірленушілерге өтемақы төлеуге мүмкіндік береді.  

 

ҚАЗАҚСТАН ҮШІН ҰСЫНЫСТАР 

 

Адам саудасының құрбандарын, әсіресе, мәжбүрлі еңбекке тартылған шетел 

азаматтарын - халықтың осал топтарының арасынан анықтау шаралары 

айтарлықтай күшейтіліп, құрбандарды көмек көрсетуге арналған жерлерге 

жолдау керек. Адам саудасынан зардап шеккен шетелдіктерге көмек көлемін 

едәуір кеңейту, тергеу мен сот ісін жүргізуге қатысып-қатыспауына 

қарамастан, зардап шеккендердің жеке тұлғаларын анықтау (идентификация) 

шараларын және оларға көмек көрсетуді қамтамасыз ету керек. Адам 

саудасымен айналысу туралы істерді тиісті заңдық процедураларға сәйкес 

тергеу, қылмыстық қудалау және жауапқа тарту шараларын, соның ішінде 

лауазымды тұлғалар мен полиция қызметкерлеріне қатысты шараларды 

күшейту керек. Адам саудасына қарсы күреске жауапты полиция 



бөлімшелерінде қаржыландыруды ұлғайтып, оларды ресурстармен 

қамтамасыз ету қажет. «Тараптарды татуластыру» арқылы адам 

саудагерлерін қылмыстық жауапкершіліктен босату мүмкіндігін болдырмау 

немесе мұндай қылмыстар үшін тергеу мен жауапқа тартылудан құтылып 

кете алмауын қамтамасыз ету мақсатында заңнамаға өзгерістер енгізу керек.  

Жәбірленушілерді депортациялауды тоқтатып, оларға мәжбүрлеп 

репатриациялаудан басқа да заңдық баламаларды ұсыну қажет. Мәжбүрлі 

еңбек құрбандарын анықтау және полицияға адам саудасы туралы ықтимал 

жағдайларды хабарлау жөніндегі еңбек инспекторларын дайындауды 

жалғастыру керек. Адам саудасына қатысы бар қылмыстарға қатысуларына 

немесе жәрдемдесулеріне жол бермеу мақсатында, дипломатиялық 

қызметкерлерді оқытып, оларға нұсқау беру керек. 

 

ҚЫЛМЫСТЫҚ ҚУДАЛАУ 

 

Адам саудасымен күрес саласындағы құқық қорғау органдарының жұмысы 

төмендеді. Қазақстан Республикасы Қылмыстық кодексінің 128, 134, 135 

және 308-баптарында адам саудасының барлық нысандарын қылмыстық 

қудалау көзделген.  Дегенмен, заңнамада халықаралық құқықтың адам 

саудасының анықтамасына қайшы келетін қылмыстың негізгі элементтері 

емес, күш қолдану, алдау немесе мәжбүрлеуді ауырлататын жағдай ретінде 

қарастырады. Заңда ересектерге қарсы жасалған адам саудасы қылмысы үшін 

үш жылдан бес жылға дейінгі мерзімге бас бостандығынан айыру түріндегі 

жаза және балаларға қарсы - бес жылдан жеті жылға дейін жазалау көзделген. 

Егер ауырлататын жағдайлар болса, бас бостандығынан айыру мерзімі 15 

жылға дейін ұзартылуы мүмкін.  Бұл жазалар айтарлықтай қатаң болып 

табылады, ал сексуалдық пайдалану жағдайында зорлау сияқты басқа да 

ауыр қылмыстарға сәйкес жаза тағайындалады. Қылмыстық кодекстің 68-

бабы адам саудасына қарсы қылмыстық істі тоқтату үшін, адам саудасына 

қатысты күдіктіге адам саудасының құрбандарына ақшалай өтемақы төлеуге 

мүмкіндік береді. Бұл құқық кәмелетке толмағандарға қатысты сексуалдық 

құқық бұзушылықтар туралы істерде қолданыла алмаса да, ол 128-баптың 1-

бөлігі бойынша адам саудасының өзге де нысандарында қолданылуы мүмкін.  

2017 жылы адам саудасына қатысты ешқай іске қарсы осы бап қолданылған 

жоқ. 

2017 жылы полиция адам саудасының 101 жағдайын тергеді (2016 жылғы 147 

жағдаймен салыстырғанда).  Билік органдары сот процестерінің саны туралы 

есеп берген жоқ.  Жиырма тоғыз айыптау үкімі шығарылды (2016 жылы - 45): 

жыныстық қанаушылық үшін сотталған 20 адамға 2,5 жылдан бастап шартты 

түрде, 7 жылға дейін бас бостандығынан айыру түріндегі жазалар 



тағайындалды; сегіз адам еңбекті қанау мақсатында жасалған адам саудасы 

үшін үш жарым жылдан он жылға дейінгі мерзімдерге сотталды; бір алам 

саудагері қылмыстық заң бұзушылыққа мәжбүрлеу қылмысы үшін алты жыл 

сегіз айға бас бостандығынан айыру жазасына кесілді. Бұдан басқа, адам 

саудасына байланысты қылмыстар үшін 200 қылмыстық іс қозғалды, оның 

ішінде жеңгетайлық пен притон ұйымдастыру қылмыстары бар. ҮЕҰ 

(Үкіметтік емес ұйымдарының) хабарлауынша, адам саудагерлері 

қылмыстық қудалаудан құтылу мақсатында төменгі лауазымдағы полиция 

қызметкерлерін параға жығу әрекеттерін іске асырған, сондай-ақ кейбір 

полиция қызметкерлері мәжбүрлі еңбек немесе жыныстық қанаушылыққа 

қатысты құқық бұзушылықтарының жасалуына жәрдемдескен. 2017 жылдың 

маусым айында Ақтөбеде мемлекеттік басқарылатын теміржол вокзалының 

бұрынғы басшысы үш адамға қарсы жасалған еңбекті қанау қылмысы үшін 

бес жарым жылға бас бостандығынан айырылды.  2017 жылдың маусым 

айында Ақтөбе қаласындағы жергілікті полиция қызметкері саунаның 

иесінен жыныстық қызметтерді алу мақсатында жасалған бопсалаушылық 

қылмысы үшін үш жылға бас бостандығынан айыру жазасына кесілді. 
 
Мемлекет полицияны, прокурорларды және судьяларды адамдарды сатумен 

айналысатын қылмыстарды анықтау, тергеу және соттық қудалау жөнінде 

дайындау шараларын, сондай-ақ адам саудасына қарсы іс-қимыл жөніндегі 

халықаралық конференцияларға полицияның қатысуын қаржыландыруды 

жалғастырды. 2017 жылы Әділет академиясы қылмыстық процесс барысында 

адам саудасының құрбандарын қорғау тақырыбында 183 судьяға арналған 5 

оқу іс-шарасын өткізді. Қазақстан Республикасының Ішкі істер 

министрлігінің заңсыз көші-қонға және адам саудасына қарсы күрес 

жөніндегі мамандарды даярлау оқу орталығында 143 полиция қызметкері 

үшін тергеу іс-шараларын жүргізу әдістемесі бойынша сегіз оқыту іс-шарасы 

өткізілді. 174-ке жуық полиция мен әлеуметтік қызметкерлер құрбандарға 

көмек көрсету семинарларына бірге қатысты. Барлық оқу бағдарламалары 

шеңберінде мемлекет шараларға арналған бөлмелермен қамтамасыз етті, ал 

халықаралық ұйымдар, ҮЕҰ және халықаралық донорлар басқа шығыстарды 

төледі, соның ішінде мұғалімдерді тасымалдау шығындары мен оқыту 

материалдары да бар. Есепті кезеңде шет елдермен, мысалы, Грузия, Қырғыз 

Республикасы, Ресей Федерациясы және Өзбекстанмен бірлесе отырып, адам 

саудасы бойынша 14 қылмыстық іс қаралды. 2017 жылы мемлекет адам 

саудасы саласындағы қылмыстарға байланысты өз елдерінде іздестіріліп 

жүрген екі адамды экстрадициялады.  

 

 



 

ҚОРҒАУ 

 

Мемлекет адам саудасынан зардап шеккен қазақстандықтарды қорғау 

шараларын күшейтті, бірақ шетелдіктерді қорғау үшін симметриялық 

шаралар қабылдаған жоқ. Зардап шеккен қазақстандықтарды қорғау 

қызметтеріне қолжеткізу жағы жақсартылса да, зардап шеккен шетелдіктерді 

анықтау және оларға көмек көрсету шаралары іс жүзінде қабылданған емес 

және зардап шеккен шетелдіктерге арналған баспана жоқ болып тұр.  

Мемлекет тарапынан 76 жәбірленуші анықталды, бұл көрсеткіш 2016 жылғы 

110 құрбанмен салыстырғанда төмендеп отыр. Олардың 50-і жыныстық 

қанаушылықтан, 20-сы мәжбүрлі еңбектен, ал 6-ы қылмыстық құқық 

бұзушылыққа мәжбүрлеуден зардап шеккен. Бес адамнан басқа барлық 

анықталған құрбандар Қазақстаннан болған. Бес шетелдіктің төртеуі 

Өзбекстаннан және тағы біреуі Грузиядан келген.  Зардап шеккен 

қазақстандықтардың бесеуі Бразилияға, төртеуі Бахрейнге, үшеуі Түркияға 

және Оңтүстік Кореяға заңсыз түрде шығарылған, ал қалғандары  ауылдан 

қалаға еңбек пен жыныстық қанаушылық үшін әкелініп, ішкі адам 

саудасының құрбандары болған. Мемлекет анықтаған 71 қазақстандық 

құрбандардың әрқайсысы мемлекет қаржыландыратын бағдарламалардан 

көмек алды. Алайда шетелдік құрбандар мемлекет қаржыландыратын 

баспаналарда көмек алуға құқылы емес болған. 2017 жылы ҮЕҰ (үкіметтік 

емес ұйымдар) адам саудасының құрбандары болған 177 адамға (2016 жылы - 

167) көмек көрсетті. Олардың ішінде 22 адам полиция тарапынан қайта 

бағытталды, 155 адам халықаралық ұйымдар, елшіліктер, ҮЕҰ-дардың 

баспаналарына жіберілді, сонымен қатар кейбіреулер өздері көмек үшін 

жүгініп аталған жәрдемдерге қол жеткізген. ҮЕҰ-дан көмек алған 

адамдардың 177 құрбандарының ішінде 39-ы Қазақстан азаматтары, 138-і 

шетелдіктер болған; 13-і жыныстық қанаушылықтан, 158-і еңбекпен 

қанаушылықтан зардап шеккен; оның 36-сын әйелдер, 141-ін ер адамдар 

құрап отыр. 138 шетел азаматының 131-і Өзбекстаннан келген. 2017 жылы 

мемлекет қаржыландыратын ҮЕҰ сенім телефонына 1350 қоңырау 

шалынған. Олардың көпшілігі ақпарат сұранысына ие болып, адам саудасына 

қарсы күрес үшін полиция бөлімшелеріне 13 өтініш келіп түсті. Осы қайта 

бағыттаудың арқасында алты еңбекті қанау қылмысының қолданылуы 

расталды. Байқаушылардың айтуынша, көптеген шетелдіктер полицияға 

сенбегендері үшін, сыбайлас жемқорлықтан күдіктеніп, жазаланудан немесе 

заңсыз мәртебесі бойынша депортацияланудан қорқуларына  байланысты 

және де өзге себептермен полициямен ынтымақтастық кезінде өздерінің жеке 

басын тексерткісі келмейтінін атап өтті. Құқық қорғау органдары зардап 



шеккен шетелдіктерді анықтаған жағдайларда, құрбандар органдармен 

ынтымақтасудан көп уақыттарда бас тартқан. Сарапшылардың пікірінше, 

зардап шеккен шетел азаматтары жергілікті полицияға өз елдеріне қайтып 

оралғанда жүгініп, өздерін сол кезде қауіпсіз сезінеді екен.  

 

2017 жылы мемлекеттік бюджеттен қаржыландырылатын ҮЕҰ 

қарамағындағы төрт баспанадан басқа, үкімет Алматы, Теміртау, Петропавл, 

Орал, Ақтөбе, Қызылорда және Талдықорған сияқты жеті қалада адам 

саудасының құрбандары үшін баспана ашты. ҮЕҰ қарамағындағы он бір 

баспана адам саудасынан зардап шеккен барлық қазақстандықтарға жынысы 

мен жасына қарамастан құқықтық, психологиялық және медициналық көмек 

көрсетеді. Жәбірленушінің құқық қорғау органдарымен ынтымақтастығы 

баспана қызметтерін алудың міндетті шарты болып табылмайды.  Зардап 

шеккен шетелдік азаматтардың осы баспаналарда қызмет алуға құқықтары 

болмаған. 2017 жылы зардап шеккендерге тікелей көмек көрсету үшін үкімет 

тарапынан 162,7 млн. теңге (491 080 АҚШ доллары), оның ішінде баспанада 

көмек көрсету үшін 159 млн. теңге (479 910 АҚШ доллары) және тергеу 

барысында зардап шеккендерге көмек көрсету үшін 3,7 млн. теңге (11 170 

АҚШ доллары) бөлініп, қаржы көлемі 2016 жылы үкімет тарапынан бөлінген 

25,97 млн. теңгемен (78 390 АҚШ доллары) салыстырғанда өсіп отыр. 

Баспаналардың ашылуы және олардың штаттарын қалыптастыру, 2016 жылы 

енгізілген адам саудасының құрбандарына арналған баспаналарға 

қолданылатын арнайы әлеуметтік қызметтерді ұсыну стандартына сәйкес 

жүзеге асырылды. 2017 жылы адам саудасының құрбандарына, соның ішінде 

шетелдіктерге қылмыстық іс бойынша іліспелі қылмыстық азаматтық талап 

қою шартынсыз ақшалай өтемақы талап етуге мүмкіндік беретін заң 

қабылданды. Заң 2020 жылы күшіне енеді.  

 

ҮЕҰ жәбірленушілердің және полицияның әр аймаққа жауапты адам 

саудасының алдын алу бөлімшелерімен өзара іс-қимылын тиімді түрде қайта 

бағыттағанын хабарлады. Құқық қорғау органдарында көші-қонға және адам 

саудасына жауапты адамдар риск тобына жататын ресми құжатсыз 

мигранттар немесе жезөкшелікпен айналысатын тұлғалар сияқты адам 

саудасы құрбандарының жеке тұлғасын анықтайтын жүйе бар. Алайда, 

шенеуніктер зардап шеккен шетелдіктерді анықтау үшін шектеулі ғана 

шаралар қабылдаған. Мемлекет жәбірленушілерді, соның ішінде 

шетелдіктерді, тергеу және сот процестері барысында куәларды қорғау, 

тергеу кезеңінде баспана қызметтеріне қолжетімділік және азық-түлік, киім-

кешек, медициналық және құқықтық көмек сияқты негізгі қызметтерді 

көрсету арқылы қатысуға шақырған. Алайда, ешқандай қылмыстық іс 



ашылмаған жағдайларда билік өкілдері қорғаныс құқығын мойындамаған 

және зардап шеккен шетелдіктерді қорғаныспен қамтамасыз етпеген. 2017 

жылы екі шетел азаматы заңды қорғанысқа ие болды (2016 жылы 15 шетел 

азаматы), оның ішінде депортациядан уақытша қорғау, сондай-ақ қылмыстық 

істі тергеу мерзіміне сәйкес уақытша ықтияр хат (арнайы рұқсат) берілді. 

ҮЕҰ есептеріне сәйкес, шетелдік құрбандар үшін, кейде медициналық 

сақтандыру немесе тұруға ықтиярхаты болмағандықтан, жергілікті 

медициналық жәрдем алуға қиындықтар туындаған. Мемлекет тарапынан 

зардап шеккен шетелдіктерді өз елдеріне қайтарудың заңдық баламалары 

ұсынылмаған. Олар, өз жерлерінде жазаға тартылып немесе қиындықтарға 

ұшыраулары керек еді. Заңға сәйкес, адам саудасының құрбандары уақытша 

тұру мерзімі аяқталғаннан кейін депортацияланған. 2017 жылы адам 

саудасының құрбандарына қарсы адам саудасының құрбанына тікелей 

жатқызылған қылмыстар үшін қылмыстық жаза қолдану туралы 

хабарламалар болған жоқ. Дегенмен, билік өкілдері ықтимал зардап шеккен 

шетелдіктерді,  оларды адам саудасына ұшырағыштыққа, оларды жеңілдету 

жөніндегі ұйымдарға қайта бағыттауға немесе осы адамдарды адам 

саудасының құрбандары болулары нәтижесінде жасаған қылмыс үшін 

жазалауға болмайтындығына көз жеткізу үшін алдын-ала жасалатын 

скринингсіз, үнемі ұстап, депортациялап отырған.  

 

АЛДЫН АЛУ 

 

Мемлекет Денсаулық сақтау және әлеуметтік даму министрлігінің 

басшылығымен адамдарды заңсыз экспорттау, импорттау және айналымға 

қарсы күрес жөніндегі Ведомствоаралық комиссия шеңберінде алдын алу 

шараларын қабылдады. Есеп беру кезеңінде Үкімет 2017-2021 жылдарға 

арналған көші-қон саясаты тұжырымдамасын және тиісті іс-қимыл жоспарын 

қабылдады. Бұл саясат ішкі және сыртқы көші-қон проблемаларын шешуге, 

атап айтқанда, Қазақстанның тағайындалған ел ретінде мәртебе алуына 

бағытталған. Мемлекет 2015-2017 жылдарға арналған ұлттық іс-қимыл 

жоспарының орындалуын аяқтады, ол адам саудасы саласындағы заңнаманы 

жетілдіру, адам саудасы туралы істерді тергеу және қадағалау, зардап шеккен 

адамдарды анықтап, оларға көмек көрсету, халықаралық және үкіметтік емес 

ұйымдармен өзара іс-қимыл жасау, сондай-ақ, халықты ақпараттандыруға 

арналған шараларды қамтиды. Үкімет 2018-2020 жылдарға арналған адам 

саудасына қарсы тұрудың ұлттық жоспарын әзірледі, бірақ есептік кезеңде 

ресми түрде қабылдаған жоқ. Мемлекет адам саудасы құрбандарының 

арасында адам саудасына қарсы күрес бойынша ақпараттық-білім беру 

жұмыстарын қаржыландыруды жалғастырды, оның ішінде балаларға қарсы 



қылмыс та бар. Ақпарат және байланыс министрлігі радио және теледидар 

бағдарламаларын қаржыландырды, сондай-ақ, халықты ақпараттандыру 

арқылы адам саудасына жол бермеуге бағытталған газеттер мен интернет-

басылымдардағы мақалаларды жариялады. 2017 жылдың шілдесінде ІІМ 

адам саудасына қарсы халықаралық күрес күніне орай екінші ақпараттық 

науқан өткізді. Акция барысында полиция қызметкерлері телевизиялық және 

радиобағдарламаларға қатысып, ауруханаларда, туристік кеңселерде, 

құрылыс компаниялары кеңселерінде презентациялар өткізді, адам саудасы 

туралы халықты хабардар ету мақсатында спорттық іс-шараларды өткізу 

кезінде флешмобтар ұйымдастырды. Ішкі істер министрлігі сондай-ақ 

парктерде, сауда орталықтарында, теміржол вокзалдарында, әуежайларда, 

қонақ үйлерде және базарларда, соның ішінде адам саудасымен күресудің 

ұлттық байланыс нөмірі мен ақпараттарды таратты. 2017 жылы сенім 

телефонына 1325-тен астам қоңырау келіп түсті, бұл адам саудасының 13 

жағдайын тергеуге әкелді. 2017 жылы Денсаулық сақтау және әлеуметтік 

даму министрлігінің еңбек инспекторлары еңбек заңнамасының бұзылуын 

анықтау үшін 8 393 тексеріс жүргізді, бұл шетелдік жұмыс күшін тарту және 

шетелдік жұмыс күшін жұмылдыру ережелерін бұзғаны үшін 2,335 кадр 

мекемелері мен жұмыс берушілерге әкімшілік айыппұл салуға әкелді және 

Ішкі істер министрлігі 158 қылмыстық іс қозғады. ҮЕҰ профилактикалық 

жобалар үшін, оның ішінде халықты ақпараттандыру науқаны үшін 10,5 млн. 

теңге (31690 АҚШ доллары) көлемінде мемлекеттік қаржыландыру алғаны 

туралы хабарлаған. Мемлекет коммерциялық секске немесе мәжбүрлі 

еңбекке сұранысты төмендету жөнінде шаралар қолданған жоқ. Мемлекет 

дипломатиялық қызметкерлеріне адам саудасына қарсы күрес бойынша 

оқыту жүргізген жоқ. 

 

ЕЛДІҢ СИПАТТАМАСЫ 

 

Соңғы бес жылдағы есептерде көрсетілгендей Қазақстан сексуалдық 

пайдалану мен мәжбүрлі еңбекке ұшыраған ерлер, әйелдер мен балалардың 

жеткізілетін елі және кіші дәрежеде шыққан елі мен транзит елі болып 

табылады. Ішкі адам саудасы үнемі проблема болып қала береді, себебі 

ауылдық жерлердегі адамдар, қара ниетті тұлғалар тарапынан ұсынылатын 

жұмысқа тұрғызу уәдесіне байланысты ірі қалаларға көшіп жатыр. 

Қазақстандық ерлер мен әйелдер негізінен Ресейде, сондай-ақ Бахрейнде, 

Бразилияда, Корея Республикасында, Түркияда және Біріккен Араб 

Әмірліктерінде еңбекке тартылады. Қазақстандық әйелдер мен қыздар Таяу 

Шығыста, Еуропада, Шығыс Азияда және АҚШ-та сексуалдық түрде 

пайдаланылады. Қазақстанда Орталық Азия мен Шығыс Еуропа көршілес 



елдерінің, сондай-ақ Қазақстанның ауылдық аймақтарының әйелдері мен 

қыздары сексуалдық түрде пайдаланылуда. Көптеген жағдайларда, адам 

саудагерлері жас қыздар мен әйелдерді, оларға ірі қалаларда официант, 

модель немесе бала қараушы ретінде жұмыс тауып беруге уәде берумен 

қызықтырып, пайдаланып келген. Кейбір балаларды сұрамсақтыққа 

мәжбүрлеген, ал басқаларды қылмыстық әрекеттерге тартқан. Ел астанасы - 

Астанадағы, қаржы астанасы - Алматыдағы және батыс мұнай қалалары 

Ақтау мен Атыраудағы салыстырмалы экономикалық өркендеу 

Қазақстанның ауылдық жерлерінен көптеген азаматтарды тартады, және 

олардың кейбіреулері еңбек және жыныстық қанаушылыққа ұшырайды. 

Қытай, Филиппин, Украина, Қазақстан және басқа да Орта Азия елдерінің 

азаматтары, әсіресе Өзбекстаннан келген ерлер мен әйелдер, Қазақстанда 

тұрмыстық қызметкерлер ретінде, құрылыс және ауыл шаруашылығында 

мәжбүрлі еңбекке тартылып келген. Ресей Федерациясы Өзбекстаннан 

шамамен миллионға жуық заңсыз мигранттарға кіруге тыйым салғандықтан, 

олардың көпшілігі Қазақстанға уақытша жұмыс іздеп, тұрғын үйді іздей 

бастады, бұл оларды адам саудасының қауіптілігіне душар етті. 2014 жылдан 

бастап, тыйым салу күшіне енгеннен кейін, ҮЕҰ жыл сайын 100-ден астам 

шетелдік құрбандарды анықтап отырған, бұл, бәлкім, осы мигранттардың 

тобында құрбан болғандардың жалпы санының тек аз ғана бөлігі шығар. 

Қазақстандағы адам саудасының көптеген құрбандары, өздерінің жалған 

және алаяқтықпен, кейде достары мен таныстары тарапынан азапталып 

жатқанын және кейде Қазақстанда ұсақ ұйымдасқан қылмыстық топтармен 

қолданылғандықтарын айтқан. Адам саудагерлері құқық қорғау 

органдарының қатаң саясатын мигранттарды қолдануға мәжбүрлеу үшін 

пайдаланады: адам саудагерлері, жәбірленушілерге олар туралы құқық 

қорғау органдарына жеткізсе, оларға қарсы жаза қолданылып және жер 

аударылулары мүмкін екенін айту арқылы қорқытып, зардап шегушілердің 

арасында құқық қорғау органдарына деген сенімсіздік тудырады. 

 

 


